
УПАТСТВО ЗА ПОДГОТОВКА НА ПРЕДЛОГ ПРОЕКТ 
ЗА КОРИСТЕЊЕ НА ФИНАНСИСКА ПОДДРШКА ОД МЕРКАТА 413 (Анекс 1 од 

Оперативниот план за реализација на стратегија за локален развој за 2019 година) 

ПРОГРАМА ЗА ФИНАНСИСКА ПОДДРШКА НА РУРАЛНИОТ РАЗВОЈ 2019 

Ова упатство е наменето да и помогне на „Локалната акциска група - ЛАГ“ да го комплетира 
„Формуларот за пријавување на предлог проект“ - Анекс 1 од Оперативниот план. 

 

ДЕЛ 1: РЕЗИМЕ НА ПРОЕКТОТ 

Наслов на проектот 

Ова треба да биде името според кое вашиот проект е / ќе биде препознаен. Насловите треба да 
бидат концизни и прецизни, описни за проектот, уникатни и соодветни за да претставуваат 
постојано име на проектот. 

Резиме на проектот 

Во овој дел се сумираат во помалку од 750 зборови клучните елементи на вашиот проект и 
придобивките што ќе ги донесе во вашата заедница. Ве молиме наведете ги активностите за 
кои барате средства и вклучете какви било информации кои се од значење. 

Датуми за почеток на проектот и негово завршување  

Наведете ги очекуваните датуми за почеток и завршување на вашиот проект. Со цел да се 
обезбеди прифатливост на трошоците, апликантите треба да покажат датум за почеток на 
нивниот проект не подоцна од 3 месеци од денот на објавување на јавниот повик. Откако 
проектот ќе биде одобрен и договорот потпишан, трошоците предвидени со проектот може да 
се реализираат/фактурираат. Трошоците направени пред потпишување на договорот нема да 
бидат прифатливи за финансирање. По реализација на предложените проекти се доставува 
барање за исплата со придружна документација. 

 

ДЕЛ 2: ПОДАТОЦИ ЗА КОНТАКТ 

Име на корисник / локална акциска група 

Полн назив на корисникот кој аплицира за финансирање од мерката 413. Корисникот ќе биде 
одговорен за сите прашања поврзани со одобрената финансиска поддршка вклучувајќи 
имплементација на проектот, прифаќање на грант, поднесување на барања, управување со 
парични текови, посети за следење и верификација и чување на проектната документација. 

Контакт лицето мора да биде некој кој може да се контактира за време на работното време и 
кој може да разговара за апликацијата и содржината на проектот. Ова е лицето на кое ќе се 
испраќа кореспонденција за апликацијата. 

Ве молиме запомнете да дадете целосна поштенска адреса. 

Статус на вашата организација и датум на формирање 

Наведете го статусот на вашата организација. 

Наведете дали сте регистрирани за ДДВ или не. Доколку сте ДДВ обврзник, наведете го 
вашиот даночен број. 

Главни активности на вашата организација 

Наведете ги во не повеќе од 100 зборови главните досегашни и тековни активности на вашата 
организација. Ве молиме да не го помешате ова со предложениот проект. 

Доколку корисникот/локалната акциска група претходно користела средства/грантови, 
наведете ги деталите. 

 

ДЕЛ 3: ОПИС НА ПРОЕКТОТ 

Наслов на проектот 

Како во делот 1 

Локација на проектот 

Овде треба да се наведе точната локација каде ќе се реализира вашиот проект. 

Предуслови 

Објаснете ја моменталната состојба и наведете кратка историја за проектната идеја. 

Цели на проектот и активности 

Дефинирајте ги целите на проектот и поврзаните активности за постигнување на целите. 

Комплементарност со Стратегијата 

Ве молиме наведете конкретни делови од стратегијата релевантни за вашиот проект. 

Подготовка 

Наведете детали за каква било работа што веќе е преземена во врска со вашиот проект (на пр. 
истражување на пазарот, учество во заедницата, подготвена студија и сл.) Треба да се осврнете 
и на прашањата на побарувачката, односно потребата и можностите поврзани со проектот. 
Наведете детали какви докази постојат за да се потврди потребата за вашиот проект и какво 
барање има за таа активност (на пр. детали за спроведена анкета или консултантска/стручна 
студија/анализа). 

Интеграција 

Дали вашиот проект се поврзува со локални, национални и европски приоритети и / или 
стратегии? 

Создавање нови работни места 

Дали вашиот проект ќе создаде нови работни места? Ако го направите тоа, треба да посочите 
во кој сектор ќе бидат создадени можности за новите работни места. Предвидениот број на 
нови работни места исто така треба да се евидентира во овој дел. 

 

ДЕЛ 4: ЦЕЛИ НА ПРОЕКТОТ, РЕЗУЛТАТИ И ПРИДОБИВКИ 

Целни групи 

По својата суштина локалниот развој ги истакнува жените и младите како две специфични 
целни групи. Дополнителните групи може да вклучуваат микро бизниси (помалку од 10 
вработени) и мали бизниси (помалку од 50 вработени). Невработените и лицата со посебни 
потреби исто така може да претставуваат целна група. 

Дополнителни целни групи релевантни за поединечната Локална акциска група може да се 
внесе под "Друго". Ве молиме проценете на колку луѓе, во рамките на наведените целни групи, 
вашиот проект ќе им биде од полза. 

Резултати од проектот 

Резултатите од проектот се однесуваат на активностите, услугите и производите обезбедени 
од Локалната акциска група. Ве молиме проценете колку од резултатите наведени во вашиот 
проект ќе бидат објективно достигнати. 

Долгорочни придобивки 

Долгорочни придобивки или крајни резултати од проектот се придобивките и промените што 
произлегуваат од влијанието врз, или последиците за заедницата кој ќе ги предизвика 
проектот. 

 

ДЕЛ 5: УПРАВУВАЊЕ СО ПРОЕКТОТ И МОНИТОРИНГ 

Управување со проектот 

Наведете ги сите оние кои се вклучени во секојдневното управување со вашиот проект, 
наведувајќи ја нивната улога и дали станува збор за волонтер или вработен. Во овој дел 
опишете ги и сите релевантни претходни искуства во управување со финансирани проекти. 

Мониторинг на проектот 

Кои системи ќе ги поставите да следат дека вашиот проект ги постигнува резултатите? 

Проценка на ризик 

Дали сте направиле проценка на ризик за вашиот проект? Наведете ги сите ризици и 
активности што ќе ги преземете за да ги адресирате. 

Иновации 

Опишете го она што го прави вашиот проект иновативен. Акцентот на мерките за локален 
развој е да им помогне на нови и експериментални пристапи за локалниот рурален развој и 
тестирање на нови идеи кои би можеле да се вклучат во пошироки рамки во иднина. Може со 
вашиот проект да се обезбеди услуга или средство/објект што е ново во таа област или може 
да биде развој на постоечка услуга или објект. 

Одржливост 

Како ќе продолжи проектот откако финансирањето од АФПЗРР ќе престане. Ве молиме 
наведете детали за тоа што ќе се случи по завршувањето на финансирањето. 

 

ДЕЛ 6: ТРАНСПАРЕНТНОСТ и ПУБЛИЦИТЕТ 

Ве молиме наведете како планирате да ја објавите финансиската поддршка за вашиот проект. 

 

ДЕЛ 7: ПОТПИС 

Лицето кое е именувано како главен контакт за оваа апликација треба да го потпише 
документот, заедно со претседавачот или еквивалент, ако ова не е исто лице. 

 

 

 


